
La carcerato d'Ammore.



(Napoli.)





Sciorta tiranna e barbara,

Crudele stella mia,

Tu m’aje ridutto a starence

Dint’a sta Vicaria!

Mme nce ave incarcerato

Lu povero mio core,

Chillo cecato, fauzo

Mpesillo Dio d’Ammore.


Lu pane niro roseco,

De raggía e gelusia!

Vevo l’ammaro tosseco

De chisto chianto mio!

Qual aria chiu ’nfocata

De chiste meje sospire?

’Ncoppa a qua prete ummede

Chiù barbaro dormire?

